Starfsskýrsla stjórnar Félags stuðningsfulltrúa fyrir árið 2009
 Tveir formlegir fundir voru á starfsárinu ; aðalfundur og fræðslufundur.

Stjórnarfundir voru haldnir á árinu eftir því sem þurfa þótti.  Þar að auki hefur stjórnin haft með sér tölvusamskipti.

Aðalfundur félagsins var haldinn 23. mars hér á Grettisgötunni.  

Þrír félagar komu inn í stjórnina, það eru;

Guðrún Eysteinsdóttir Breiðholtsskóla, Guðríður M Ólafsdóttir Breiðholtsskóla og Guðbjörg J Pálsdóttir Hlíðaskóla.  

Úr stjórn gengu þær Ólína J Jónasdóttir Ártúnsskóla, Guðbjörg Björnsdóttir og Soffía Eðvarðsdóttir báðar í Hlíðaskóla.

Ingunn H Guðjólnsdóttir og Ólína J. Jónasdóttir gengu á fund Menntamálaráðherra Katrínar Jakobsdóttur í maí síðastliðnum.  Tilgangurinn var að vekja athygli á starfi og menntun stuðningsfulltrúa í grunnskólum.  Sýndi ráðherra málinu áhuga og skilning.

Heimasíða félagsins var sett á laggirnar síðastliðið vor og er hún á heimasíðu Starfsmannafélags Reykjavíkurborgar.  Umsjónarmaður síðunnar er Ingunn H. Guðjónsdóttir.  Með síðunni er ætlunin að auka og auðvelda samskipti stuðningsfulltrúa.  Nokkuð er um að stuðningsfulltrúar hafi sent fyrirspurnir og er gaman að geta þess að síðan hefur vakið athygli á landsbyggðinni, því þaðan hafa einnig borist fyrirspurnir.  Félagar mættu gjarnan vera duglegri að senda inn efni eins og fréttir úr sínum skólum eða eitthvað annað sem þeir vilja koma á framfæri.

Að venju var haldinn fræðslufundur að hausti.  Fundinum seinkaði þó nokkuð miðað við áætlun en var loks haldinn þann 3. nóvember á Grettisgötunni.  Þar mættu alls 20 stuðningsfulltrúar.  Við fengum Guðlaugu Maríu Bjarnadóttur leikara og framhaldsskólakennara til að flytja erindi sem hún kallaði ; Að líða vel með sjálfum sér og fjallaði það um sjálfsstyrkingu með hugrænni atferlismeðferð.  Þetta var fróðlegt og skemmtilegt erindi og eins og við mátti búast af Gullu, fór hún á kostum í máli sínu undir kórsöng Borgarstarfsmanna sem æfði jólalög í næsta sal.

Undanfarið hefur stjórnin kynnt félagið með upplýsingum sem dreift var á námskeiðum fyrir stuðningsfulltrúa sem Menntasvið Reykjavíkurborgar stendur fyrir nú í apríl (2010).  Kynningin hefur skilað góðum árangri og eru skráðir félagar nú yfir 40 talsins.

Sú nýbreytni var tekin upp að koma með eitthvað óvænt á fundum.  Á fræðslufundinum var dreginn út lukkuvinningur, það var helgardvöl í húsi Starfsmannafélagsins að Úlfljótsvatni.  Nú er boðið uppá óvæntan glaðning fyrir alla skráða félaga og kemur í ljós hér á eftir hver hann er.

